LLANGYNHAFAL COMMUNITY COUNCIL/CYNGOR CYMUNED LLANGYNHAFAL

Tudalen 283
Cofnodion cyfarfod y Cyngor Cymuned a gynhaliwyd yn y Ganolfan Gymuned ar 29 Ionawr, 2025.
YN BRESENNOL – Y Cynghorwyr Bryan Jones (Cadeirydd), Andy Mitchelmore, Iona Pierce,  Paul Evans, Kevin Shenton a Huw Jones â’r Clerc (John Roberts).  
1. YMDDIHEURIADAU – Y Cynghorwyr Ian Jones a David Taylor.                                                                                                                                                                              2.  DATGAN BUDDIANNAU – nid oedd buddiannau i’w datgan.
3. COFNODION – Cyflwynwyd cofnodion y cyfarfod a gynhaliwyd ar 27 Tachwedd, 2024 a chadarnhawyd eu bod yn gywir. 
MATERION YN CODI O’R COFNODION
4. Symiau Gohiriedig Sir Ddinbych (i wella mannau agored a safleoedd chwarae) – Cyflwynwyd gohebiaeth gan Sir Ddinbych yn gofyn am geisiadau am arian o gronfa gwerth £11,370.95 sydd ar gael o hyd i’w wario yn ardal Cyngor Cymuned Llangynhafal.
Yn ystod y misoedd diwethaf, mae’r Cyngor wedi bod yn ystyried prosiectau posibl gan gynnwys gosod cyfarpar chwarae ar gae chwarae’r ysgol i’r ysgol a’r gymuned ei ddefnyddio a phrynu hysbysfyrddau newydd yn y gymuned.
Yr offer chwarae – yn unol â’r camau y cytunwyd i’w cymryd yn y cyfarfod diwethaf, roedd y Cynghorydd Andy Mitchelmore wedi cysylltu â’r ysgol i ofyn i’r disgyblion sut fath o offer chwarae y byddent yn hoffi ei weld yn cael ei osod ar y safle cyfyngedig a oedd ar gael. 
Roedd nifer o syniadau wedi’u cyflwyno a chytunodd y Cynghorydd Mitchelmore i holi a fyddai’n bosibl cyflwyno’r cynnig o dan y Cynllun Symiau Gohiriedig.
Yr hysbysfyrddau - ar sail y trafodaethau yn y cyfarfod diwethaf, dywedodd y Clerc y byddai’n paratoi cais ar wahân i’w gyflwyno pe bai digon o arian ar gael ar gyfer y ddau brosiect.
5. Gardd y Gymuned ym Maes Hafal, Gellifor, biniau gwyrdd ar gyfer gwastraff  o’r ardd - roedd Gwasanaethau Tai a Chymuned Sir Ddinbych yn parhau i ystyried y mater.                                                                                                                                          

7. Meinciau yn y gymuned – yr amcangyfrif am drwsio’r meinciau amrywiol yn y gymuned oedd £450 a chytunwyd i dderbyn yr amcangyfrif hwn a gofyn i’r contractiwr fwrw ymlaen â’r gwaith cyn gynted â phosibl. 
8. Materion priffyrdd -                                                                                                                                          (i) Cyflwr gwael y ffyrdd - roedd cyflwr gwael y ffyrdd yn y gymuned yn peri cryn bryder a nodwyd bod angen i’r adran Briffyrdd roi sylw brys i’r canlynol: (i) y ffordd o Gables yr holl ffordd i Cyffion (ii) Hwylfa Fain ar ei hyd (iii) troedau Plas yn Rhos (iv) cornel Bryn Onnen ac ar y ffordd rhwng Gellifor aCyffion a (v) y ffordd top ger y tro am Ty’n y Caeau.
Hefyd, roedd angen clirio’r draeniau a’r gylïau uwchben Eglwys Llangynhafal ac ar hyd Hwylfa Fain.                                                                             
(ii) Y ffordd fynydd y tu hwnt i Eglwys Llangynhafal – roedd yr aelodau’n parhau i bryderu am gyflwr y ffordd fynydd a’r ffaith nad oedd y gwasanaethau brys wedi gallu cyrraedd argyfwng yn ymwneud â rhywun a oedd yn cerdded ar hyd llwybr Clawdd Offa. Cytunwyd i gysylltu â’r Adran Briffyrdd i ofyn iddynt drwsio’r ffordd ar fyrder.                                                                                                                          
9. Llwybrau troed, Hwylfa Llwyn Isaf - yn dilyn y stormydd diweddar, roedd cyflwr llwybr Hwylfa Llwyn wedi dirywio’n arw ac roedd angen ei drwsio. Cytunwyd i gyfeirio’r mater at yr Adran Briffyrdd.
10. Coed Nadolig yn Hendrerwydd a Gellifor – roedd y trefniadau ar gyfer y coed Nadolig yn Hendrerwydd a Gellifor wedi mynd yn dda a bydd anfoneb am y coed yn cael ei anfon gyda hyn. 
11. Prydles newydd ar gyfer y Ganolfan Gymuned – roedd y mater wedi’i gyfeirio at Sir Ddinbych ond nid oedd ateb wedi dod i law eto.                                              
12. Terfynau cyflymder yn Hendrerwydd a Llangynhafal – roedd y mater wedi’i gyfeirio at yr adran Briffyrdd ond nid oedd ateb wedi dod i law eto.

13. Archwiliadau iechyd digidol ar gyfer cynghorau cymuned - Dywedodd y Cynghorydd Andy Mitchelmore ei fod yn ymchwilio i’r mater hwn ar ran y Cyngor ac y byddai’n cyflwyno adroddiad yn y cyfarfod nesaf.                                                                                                                                                                                                                                                                                                                                                                
14. MATERION ARIANNOL - (a) Balans yn y banc ar hyn o bryd – nododd yr Aelodau mai £6074.24 oedd y balans yng nghyfrif y Cyngor ar 01.01.2025
(b) Archwilio Cyfrifon y Cyngor ar gyfer 2023-2024 - cyflwynwyd gohebiaeth gan Archwilio Cymru. Nododd yr Aelodau fod archwiliad llawn wedi’i gynnal ac yn ôl y farn archwilio, nid oedd unrhyw fater yn peri pryder. Yn unol â’r gofynion cyfreithiol, roedd hysbysiadau cyhoeddus wedi’u gosod yn nodi bod yr archwiliad wedi’i gwblhau a bod y Datganiad Blynyddol ar gael i etholwyr lleol ei weld.
15. MATERION CYNLLUNIO – trafodwyd y cais cynllunio a ganlyn 
        a. Stryt Fawr, Llanychan Cyf 22/2024/1550/PF – codi estyniad i’r to dros y buarth amaethyddol presennol, cael gwared ar y seilo slyri a’r tanc elifiant tanddaearol presennol a gosod seilo slyri a thanc carthffrwd newydd a chwblhau gwaith cysylltiedig.
        Penderfynwyd nad oedd gan y Cyngor unrhyw wrthwynebiad i’r cynigion. 
        b. Wern Fawr, Llangynhafal Cyf 22/2024/1603/PF - Codi estyniad i’r gladdfa silwair dan do presennol.
         Penderfynwyd nad oedd gan y Cyngor unrhyw wrthwynebiad i’r cynigion
16. GOHEBIAETH NEWYDD - Roedd yr aelodau wedi cael yr ohebiaeth ddiweddaraf ynghylch y materion a ganlyn cyn y cyfarfod:
(a) Un Llais Cymru/ Cymorth Cynllunio Cymru -  Cyflwynwyd a nodwyd y cylchlythyr misol a manylion digwyddiadau hyfforddi ynghyd â gwybodaeth am Wobrau Cenedlaethol Un Llais Cymru 2025. 
(b) Cynllun Trafnidiaeth Rhanbarthol Gogledd Cymru (drafft)  – cyflwynwyd a nodwyd gohebiaeth am ymgynghoriad cyhoeddus ynghylch Cynllun Trafnidiaeth Rhanbarthol Gogledd Cymru (drafft). 
17. EITEM AR GYFER Y CYFARFOD NESAF   – Cae chwarae posibl yn Hendrerwydd.
[bookmark: cysill]18. DYDDIAD A THREFNIADAU’R CYFARFOD NESAF – cytunwyd i gynnal cyfarfod nesaf y Cyngor Cymuned yn y Ganolfan Gymuned ar 26 Chwefror 2025. 





 

















